
Универзитетот „Св. Кирил и Методиј“ во 
Скопје годинава го одбележува големиот јуби-
леј - 60 години од основањето. На 26 јануари 
1949 година, со Законот за универзитет во 
Скопје, донесен од Президиумот на Народ-
ното собрание на Народна Република Македо-
нија, на Универзитетот „Св. Кирил и Методиј“ 
му беше доверена  благородната мисија како 
прв македонски државен автономен универ-
зитет да ги развива високото образование и 
науката, обезбедувајќи наставна, научна и 
апликативна дејност во техничките, природ-
но–математичките, биотехничките, медицин-
ските, уметничките и во општествените науки, 
создавајќи ги на тој начин првите високооб-
разовани кадри кои го понесоа развојот на 
Република Македонија во сите области и 
дејности. 

Развојниот пат на Универзитетот „Св. Ки-
рил и Методиј“ во Скопје, во изминативе 60 
години, секогаш се темелел на негување и на 
интернационална афирмација на традицио-
налните обележја и вредности на македон-
скиот народ (македонскиот јазик, историја, 
литература и култура) и истовремено, на 
негување на културните вредности на другите 
етнички заедници што живеат во Република 
Македонија. Универзитетот, како учесник во 
сите промени, во својот развоен пат имал 
успеси, но и тешкотии. Но, и покрај тоа, тој 
секогаш наоѓал сили да ги надмине тешко-
тиите, да излезе побогат и посилен и да про-
должи да ги надградува стекнатите знаења и 
научни сознанија, вградувајќи ги така во раз-
војот на македонската држава и во светското 
цивилизациско наследство. Затоа, можеме да 
кажеме дека мисијата на Универзитетот е 
вградена и останува запишана со златни букви 
во историјата на  Република Македонија.

Во вакви пригоди неодминливо е да се 
направи пресек на 60–годишната историја на 
Универзитетот во сите области на неговото 
дејствување, да се даде слика за развојниот 
пат на Универзитетот и на неговите институ-
ции, за постигнувањата на наставно–научниот 

потенцијал,  студентите и другите учесници во 
процесот на високото образование и науката. 

Кога зборуваме за Универзитетот „Св. Ки-
рил и Методиј“ во Скопје, неодминливо е да се 
навратиме на историските корени, на мисијата 
на нашите патрони, светите македонски браќа 
Кирил и Методиј во создавањето на словен-
ската писменост, судбината што ја преживеаја 
Македонија и македонскиот народ низ векови-
те во борбата за опстојување, сè до формира-
њето на независна, самостојна и суверена 
Република Македонија, во која еден од стол-
бовите на нејзиниот развој и растеж е и 
Универзитетот „Св. Кирил и Методиј“.

Денес, Универзитетот „Св. Кирил и Мето-
диј“ претставува заедница на 21 факултет, 5 
научни институти и 11 придружни членки, од 
кои 4 се јавни научни установи. Настав-
но–образовниот процес го изведуваат над 
2.700 наставно–научни и соработнички кадри, 
а на Универзитетот студираат околу 50.000 
студенти. Придонесот на Универзитетот „Св. 
Кирил и Методиј” во образовниот и истра-
жувачки простор во Република Македонија 
зазема посебно место, со над  127.000 дипло-
мирани студенти, над 5.300 специјалисти и 
магистри и над 2.700 доктори на науки од сите 
наставно–научни области.

Во досегашниот развој, особено денес, сила-
та на Универзитетот, како највисока наставна, 
образовна, научна и културна институција и 
средиште на интелектуалниот потенцијал во 
земјата, станува уште поголема, бидејќи 
директно се темели на универзалните вреднос-
ти запишани во Големата болоњска повелба на 
универзитетите во Европа од 1988 година. 
Станувајќи нејзин потписник во 1990 година, 
нашиот Универзитет ја прифати одговорноста 
за доследно почитување на заедничките европ-
ски принципи, да биде автономна институција 
која на критички начин ги остварува и ги пре-
несува научните и културните достигнувања, 
преку истражувања и едукација, со морална и 
научна независност, носител на традицијата на 
европскиот хуманизам и постојана грижа за 
достигнување  универзално  знаење.

Универзитетот „Св. Кирил и Методиј“ во 
Скопје, како најголем и најразвиен центар на 
образованието, науката, културата и уметноста 
во Република Македонија, е со јасно детерми-
нирана мисија - силни универзитети за силна 
Европа, насочена кон развојот и придонесот на 
социјалното, културното и економското нацио-
нално, европско и глобално ниво. Универзите-
тот денес, негувајќи ги капиталните вредности 
создавани во својот 60-годишен развој, е клу-
чен актер во развитокот на европското општес-
тво на знаење и промоција на квалитетот во 
образованието, истражувањето и иновациите, 
развивајќи ги уметничките, културните и 
спортските активности како обележје на секој 
универзитет и секоја нација.

Одборот за одбележување 
на 60-годишнината од 

основањето на 
Универзитетот „Св. Кирил и 

Методиј“ во Скопје, 
формиран со Одлука на 
Универзитетскиот сенат,
на 5 седница одржана на

22. 1. 2009 година, на 
работната средба одржана 

на 7 мај о.г., ја усвои 
свечената програма.

П Р О Г Р А М А

21 мај 2009 година (четврток)
Дом на АРМ

20,00 – Концерт на АКУД „Мирче Ацев”

22 мај 2009 година (петок)
Ректорат - аула

10,00
• Поздравно обраќање на ректорот на Универзитетот 

„Св. Кирил и Методиј” во Скопје, проф. д-р Велимир 
Стојковски

• Поздравно обраќање на министерот за образование и 
наука на Р. Македонија, г. Перо Стојановски

• Промоција на Монографијата за 60-годишниот развој 
на Универзитетот „Св. Кирил и Методиј” во Скопје

• Проекција на филмот за 60-годишниот развој на 
Универзитетот „Св. Кирил и Методиј” во Скопје

• Свечено доделување награди на најдобро 
дипломираните студенти во учебната 2007/2008 година 
на Универзитетот „Св. Кирил и Методиј” во Скопје

• Свечено доделување плакети на Универзитетот
• Врачување повелби на пензионирани наставно-научни 

работници  на Универзитетот
• Уметничка програма

23 мај 2009 година (сабота)
Македонска опера и балет

20,00 – МОБ – Свечена академија
• Реч на ректорот проф. д-р Велимир Стојковски
• Реч на Н.Е. м-р Никола Груевски, претседател на 

Владата на Република Македонија и покровител на 
свечената прослава

• Реч на претседателот на Студентскиот парламент на 
УКИМ, г. Самоил Малчески

Уметничка програма
• Изложба на студентите на Факултетот за ликовни 

уметности

Плоштад „Македонија”
22,00 – Голема студентска забава

24 мај 2009 година (недела)
Универзитетски кампус

10,00 – Молебен – Македонска православна црква
Положување цвеќе на споменикот на светите Кирил и 

Методиј

Плоштад „Македонија”
11,00 – Манифестација „Наука за сите”

ДДООССТТООИИННССТТВВЕЕННОО
ЧЧЕЕССТТВВУУВВААЊЊЕЕ  

ННАА  6600--ГГООДДИИШШННИИООТТ  
ЈЈУУББИИЛЛЕЕЈЈ  ННАА  УУККИИММ

О дбележувањето на 60-годишниот јубилеј 
од основањето на Универзитетот „Св. Ки-

рил и Методиј“ во Скопје, и за Универзитетот и 
за државата беше настан од големо и своевидно 
значење. Поради овие причини, чествувањето 
на 60-годишниот јубилеј на Универзитетот бе-
ше под покровителство на Н.Е. м-р Никола Гру-
евски, претседател на Владата на Република Ма-
кедонија и претседател на Одборот за прослава.

Оддавајќи ги должната чест, заслуженото 
признание  и високата почит кон делото и исто-
рискиот завет на сесловенските просветители – 
светите браќа Кирил и Методиј, Универзитетот 
„Св. Кирил и Методиј” во Скопје подготви посеб-
на програма за чествување на 60-годишниот 
јубилеј.

Централните свечени манифестации во рам-
ките на  Програмата посветена на одбележува-
њето на 60-годишнината од основањето на Уни-
верзитетот „Св. Кирил и Методиј” во Скопје, а 
по повод 24 Мај – патрониот ден на Универ-
зитетот се одржаа на 22, 23 и 24 мај оваа година.

Во присуство на бројни претставници на ака-
демската заедница на УКИМ, свеченостите за-
почнаа на 22 мај во аулата на Универзитетот. 
Присуството на претставниците на другите уни-
верзитети од Република Македонија, како и при-
суството и учеството во церемонијалната про-
грама на 40-те гости од 18 универзитети од Евро-
па со кои УКИМ има академска, наставно-
научна и културна соработка ја збогатија свече-
носта. Гостите ги поздравија ректорот проф. 
д-р Велимир Стојковски и министерот за образо-
вание и наука на Република Македонија, г. Пе-
ро Стојановски, (обраќањето на министерот 
Стојановски го објавуваме во целост). 

Чествувањата на јубилеите секогаш се 
можност, барем за момент, да се навратиме 

на историјата и да се потсетиме на сопстве-
ниот изминат пат, на успесите, подемите, 
но и на тешкотиите низ кои минувал Универ-
зитетот – беа воведните зборови на промо-
торската реч на ректорот проф. д-р Велимир 
Стојковски за монографијата Универзитет 
„Св. Кирил и Методиј“ во Скопје 1949 -
2009 и за документарниот филм 60 - години 
Универзитет „Св. Кирил и Методиј“. И ју-
билејната Монографија и документарниот 
филм, со своите концепти и понудените богати 
и значајни содржини, претставуваат основа и 
извор за бележење на она што денес е сегаш-
ност, а ќе биде историја за идните наши поколе-
нија.

Монографијата претставува пресек на 60-
годишната историја на Универзитетот во сите 
области на неговото дејствување. Во неа, заедно 
со единиците на УКИМ, направен е обид да се 
даде слика за развојниот пат на Универзитетот 
и на неговите институции, за постигнувањата 
на наставно-научниот потенцијал,  студентите 

и другите учесници во процесот на високото 
образование и науката.

Во Монографијата се презентирани историс-
ките факти за мисијата на патроните на Уни-
верзитетот, светите браќа Кирил и Методиј во 
создавањето на словенската писменост, судбина-
та што ја преживеаја  Македонија и македонски-
от народ низ вековите во борбата за опстојува-
ње, сѐ до формирањето на независна, самостој-
на и суверена Република Македонија, во која 
еден од столбовите на нејзиниот развој и рас-
теж е и Универзитетот „Св. Кирил и Методиј”. 
Потоа се претставени:  институционалниот раз-
вој, управувањето, наставната и образовната 
дејност, студентите, научноистражувачката рабо-
та, кадровскиот развој, меѓународната соработ-
ка, дејноста на Меѓународниот семинар за маке-
донски јазик, литература и култура, издавач-
ката дејност, фондовите и фондациите, па сè до 
лицата-носители на највисоките академски зва-
ња - почесен доктор и почесен професор на Уни-
верзитетот.

Универзитетот „Св. Кирил и Методиј” во 
Скопје, во соработка со Македонската радио–те-
левизија, направи видеозапис за шестдеценис-
ката историја на УКИМ. Велат дека сликата 
говори илјада зборови. Се надевам дека 11–ми-
нутната историја претставена преку автен-
тичните документарни снимки и остана-
тите минути посветени на сегашноста 
раскажаа многу приказни кои заслужуваат 

да бидат забележани – истакна ректорот 
Стојковски, промовирајќи го документарниот 
филм.

На оваа свеченост, по повод одбележувањето 
на 60-годишнината од основањето на Универ-
зитетот „Св. Кирил и Методиј“ во Скопје, во 
знак на признание за придонесот и афирмаци-
јата на Универзитетот, доделена е ПЛАКЕТА на 
универзитетите од Европа – почесни гости на 
прославата, како и на истакнати поединци од 
редовите на УКИМ – добитници на високи 
државни награди за значајни остварувања по-
врзани со високообразовната, научноистражу-
вачката и културната дејност и афирмација на 
Универзитетот во земјата и во странство. 

Ректорот на Великотрновскиот универзитет 
„Св. св. Кирил и Методиј“, Бугарија, проф. Пла-
мен Анатолиев Легкоступ се заблагодари од 

името на гостите – универзитетите од стран-
ство – добитници на плакета на УКИМ по по-
вод 60-годишнината.

Свечениот настан на 22 
мај продолжи со доделува-
ње пофалници  на најдоб-
ро дипломираните студен-
ти на Универзитетот „Св. 
Кирил и Методиј” во Ско-
пје во учебната 2007/2008 
година, кои студиите ги 
завршиле во рамките на 
редовните рокови утврде-
ни со статутите на факул-
тетите, но не подоцна од 6 
месеци од денот на апсол-
вирањето, со просечна 
оценка најмалку 9,00. Беа 
доделени 19 пофалници.

Врз основа на членовите 42 и 49 од Статутот на Универзитетот „Св. Кирил и 
Методиј” во Скопје и Одлуката за доделување Плакета на Универзитетот
бр. 08-305 од 29.4.2005 година, ректорот на Универзитетот ја донесе следнава

Член 2
Плакетата се доделува на 24.5.2009 година.

Член 3
Оваа Одлука стапува во сила со денот на донесувањето.

О Д Л У К А
за доделување Плакета на Универзитетот за 2009 година 
за значајни остварувања поврзани со високообразовната, 
научноистражувачката и културната дејност и афирмација 

на  Универзитетот во земјата и во странство

Член 1
По повод 24 Мај - патрониот ден на Универзитетот, Плакета на 

Универзитетот за 2009 година се доделува на следниве лица и институции 
коишто во периодот од 24 мај 2008 година до 24 мај 2009 година добиле 
значајни награди и признанија за остварувања поврзани со 
високообразовната, научноистражувачката и културната дејност и што 
придонеле за афирмацијата на Универзитетот „Св. Кирил и Методиј” во 
Скопје во земјата и во странство:

Ректор
Проф. д-р Велимир Стојковски 

▪ на Универзитетот во Виена, Австрија, за 
афирмација на Универзитетот „Св. Кирил и 
Методиј“ во земјата и во странство;

▪ на Универзитетот во Тирана, Албанија, за 
афирмација на Универзитетот „Св. Кирил и 
Методиј“ во земјата и во странство;

▪ на UNICA – Мрежата на универзитетите од 
главните градови во Европа, за афирмација 
на Универзитетот „Св. Кирил и Методиј“ во 
земјата и во странство;

▪ на Универзитетот „Св. Климент Охридски“ 
во Софија, Бугарија, за афирмација на 
Универзитетот „Св. Кирил и Методиј“ во 
земјата и во странство;

▪ на Универзитетот „Св. Св. Кирил и Методиј“ 
во Велико Трново, Бугарија, за афирмација 
на Универзитетот „Св. Кирил и Методиј“ во 
земјата и во странство;

▪ на Јагиелонскиот универзитет, Полска, за 
афирмација на Универзитетот „Св. Кирил и 
Методиј“ во земјата и во странство;

▪ на Вроцлавската политехника, Полска, за 
афирмација на Универзитетот „Св. Кирил и 
Методиј“ во земјата и во странство;

▪ на Универзитетот во Крајова, Романија, за 
афирмација на Универзитетот „Св. Кирил и 
Методиј“ во земјата и во странство;

▪ на Универзитетот „Св. Кирил и Методиј“ во 
Трнава, Словачка, за афирмација на 
Универзитетот „Св. Кирил и Методиј“ во 
земјата и во странство;

▪ на Универзитетот во Марибор, Словенија, 
за афирмација на Универзитетот „Св. Кирил 
и Методиј“ во земјата и во странство;

▪ на Универзитетот во Ниш, Србија, за 
афирмација на Универзитетот „Св. Кирил и 

Методиј“ во земјата и во странство;
▪ на Универзитетот Тракија во Едрене, 

Турција, за афирмација на Универзитетот 
„Св. Кирил и Методиј“ во земјата и во 
странство;

▪ на Универзитетот во Орлеан, Франција, за 
афирмација на Универзитетот „Св. Кирил и 
Методиј“ во земјата и во странство;

▪ на Универзитет во Стокхолм, Шведска, за 
афирмација на Универзитетот „Св. Кирил и 
Методиј“ во земјата и во странство;

▪ на Универзитетот на Црна Гора во Подго-
рица, Црна Гора, за афирмација на 
Универзитетот „Св. Кирил и Методиј“ во 
земјата и во странство;  

▪ на Универзитетот во Белград, Србија, за 
афирмација на Универзитетот „Св. Кирил и 
Методиј“ во земјата и во странство;

▪ на д-р Нинослав Ивановски, добитник на 
наградата „Гоце Делчев” за 2009 година за 
трудот „Хронична бубрежна болест - 
превенција, клиника и терапија”; 

▪ на д-р Трајче Стафилов, добитник на 
наградата „Гоце Делчев” за 2009 година за 
трудот „Геохемиски атлас на Велес и 
неговата околина”;

▪ на д-р Витомир Митевски, добитник на 
наградата „13 Ноември” за 2008 година  од 
областа на науката;

▪ на д-р Кочо Чакалароски, добитник на 
наградата „13 Ноември” за 2008 година од 
областа на здравствената заштита и 
хуманитарната активност;

▪ на д-р Марко Китевски, добитник на 
наградата „23 Октомври” за долгогодишни 
остварувања во науката.

Врз основа на Одлуката за формирање Универзитетски фонд за доделување 
награди на талентирани и дипломирани студенти,  на најдобро 
дипломираните студенти на Универзитетот „Св. Кирил и Методиј” во Скопје 
во учебната 2007/2008 година, кои студиите ги завршиле во рамките на 
редовните рокови утврдени со статутите на факултетите, но не подоцна од 6 
месеци од денот на апсолвирањето, со просечна оценка најмалку 9,00, им 
се доделува пофалница на:

1. Стојан Трајановски, дипломирал на 
Факултетот за електротехника и инфор-
мациски технологии во Скопје, насока 
компјутерска техника, информатика и 
автоматика, со просечна оценка 10,00.

2. Катарина Тројачанец, дипломирала 
на Факултетот за електротехника и ин-
формациски технологии во Скопје, насо-
ка ИКИ, со просечна оценка 10,00.

3. Миха Буклески, дипломирал на При-
родно–математичкиот факултет во 
Скопје, студии по хемија-аналитичко 
структурна насока, со просечна оценка 
10,00.

4. Елена Граматиковска, дипломирала 
на Факултетот за музичка уметност во 
Скопје, Отсек за пијано, со просечна 
оценка 10,00.

5. Андријана 
Бојаџиевска, 
дипломирала на 
Економскиот фа-
култет во Скопје, 
департман за ме-
наџмент, со про-
сечна оценка 
10,00.

6. Марија 
Апостолова, 
дипломирала на 
Филозофскиот 
факултет во 
Скопје, Институт за педагогија, со 
просечна оценка 10,00.

7. Филип Здравески, дипломирал на Ма-
шинскиот факултет во Скопје, насока 
моторни возила, со просечна оценка 
10,00.

8. Јована Јованова, дипломирала на Ма-
шинскиот факултет во Скопје, насока 
хидротехника, пневматика и автомати-
ка, со просечна оценка 9,94.

9. Кристина Божурска, дипломирала на 
Факултетот за ликовни уметности во 
Скопје, Оддел сликарство, конзер-
вација и реставрација, со просечна 
оценка 9,92.

10.Александар Ѓорески, дипломирал на 
Медицинскиот факултет во Скопје, 

насока општа медицина, со просечна 
оценка 9,88.

11. Јована Караникиќ, дипломирала на 
Филолошкиот факултет „Блаже Конес-
ки” во Скопје, Катедра за романски ја-
зици - италијански јазик и книжевност, 
преведувачка насока, со просечна 
оценка 9,88.

12.Маријана Аврамоска, дипломирала 
на Педагошкиот факултет „Св. Климент 
Охридски” во Скопје, насока 
одделенска настава, со просечна 
оценка 9,87.

13.Ирена Арнаудовска, дипломирала на 
Правниот факултет „Јустинијан Први” 
во Скопје, правни студии, со просечна 
оценка 9,85.

14. Катица Панзев-
ска, дипломира-
ла на Факултетот 
за земјоделски 
науки и храна во 
Скопје, насока 
преработка на 
земјоделски про-
изводи, со про-
сечна оценка 
9,85.

15. Бранко 
Атанасовски, 
дипломирал на 
Стоматолошкиот 

факултет во Скопје, со просечна оцен-
ка 9,77.

16. Јелена Јованова, дипломирала на 
Факултетот за драмски уметности во 
Скопје, отсек за драмски актери, со 
просечна оценка 9,63.

17.Цветанка Филипова, дипломирала на 
Градежниот факултет во Скопје, насо-
ка конструктивна, со просечна оценка 
9,61.

18.Катерина Карага, дипломирала на 
Архитектонскиот факултет во Скопје, 
со просечна оценка 9,50.

19.Тања Цветкова, дипломирала на Фар-
мацевтскиот факултет во Скопје, со 
просечна оценка 9,30.

Основачот и донатор на оваа Фонда-
ција, д-р Димитар Стамболиев, редо-
вен професор во пензија на Машин-
скиот факултет, традиционално доделу-
ва годишна награда за одличен успех 
постигнат во текот на студирањето. 
Фондот е формиран од авторските хо-
норари остварени во текот на 35-го-
дишното издавање на десетина основ-
ни универзитетски учебници од облас-
та на машинските елементи и кон-
струкции за 2 и 3 степен на студии, во 
повеќе изменети и дополнети изданија, 
како и на два комплета билтени на 
МАНУ – „Македонска терминологија”, 
од областа на машинската техника, 
чии термини се преведени на 6 јазици. 
Наградата е од каматата на орочените 
средства на Фондот. Оваа година 
наградата „Димитар Стамболиев“ им се 
додели на: 

1. Филип Здравески, дипломирал 
на Машинскиот факултет на на-
сока моторни возила, со просечна 
оценка 10,00;

2. Александар Ѓорески, дипломи-
рал на Медицинскиот факултет, 
со просечна оценка 9,88.

Од името на сите наградени студенти, 
благодарност за вниманието и поддрш-
ката на Универзитетот изрази Алексан-
дар Ѓорески.

1. д-р Амалија Јовановиќ, редовен професор 
2. д-р Анте Поповски, редовен професор 
3. д-р Благој Мишев, вонреден професор 
4. д-р Васил Папазов, редовен професор 
5. д-р Владимир Борозанов, редовен професор 
6. д-р Владимир Георгиевски, редовен професор 
7. Владимир Поповиќ, асистент 
8. д-р Владимир Спасов, вонреден професор
9. д-р Гале Галев, редовен професор 
10. д-р Димитар Баткоски, редовен професор
11. д-р Илија Петровски, редовен професор 
12. д-р Илија Џонов, редовен професор
13. д-р Јордан Камнар, редовен професор
14. д-р Кирил Крстевски, редовен професор
15. д-р Кирил Темков, редовен професор
16. Момчило Јаниќ, научен советник 
17. д-р Митре Митрески, редовен професор
18. Ристо Стојанов, асистент 
19. д-р Ристо Тренчев, редовен професор 
20. д-р Симеон Гелевски, редовен професор
21. д-р Ферид Мухиќ, редовен професор

......  ССввееччееннооссттаа   ппррооддооллжжии   ссоо   
ддооддееллуувваањњееттоо   ннааггррааддии   оодд   ФФооннддаацциијјааттаа

  „„ДД--рр   ДДииммииттаарр   ССттааммббооллииеевв““..

......  ЦЦееррееммоонниијјааттаа  ппррооддооллжжии  
ссоо  ддооддееллуувваањњее  ппооввееллббии  ннаа  
УУннииввееррззииттееттоотт  „„ССвв..  ККиирриилл  ии  
ММееттооддиијј””  ввоо  ССккооппјјее,,  ппоо  ппооввоодд  

ппееннззииоонниирраањњееттоо,,  аа  ввоо  ззннаакк  ннаа  ппррииззннааннииее  ззаа  
ппррииддооннеессоотт  ввоо  ррааззввоојјоотт  ии  ууннааппррееддуувваањњееттоо  
ннаа  ннаассттааввнноо--ооббррааззооввннааттаа  ии  ннааууччннааттаа  ддеејјнноосстт  
ннаа  УУннииввееррззииттееттоотт  --  ббееаа  ддооддееллееннии  2211  ппооввееллббаа..

Врз основа на член 4 од Одлуката за востановување 
плакета и повелба на Универзитетот „Св. Кирил и 
Методиј” во Скопје, по повод пензионирањето, а во 
знак на признание за придонесот во развојот и 
унапредувањето на наставно-образовната и 
научната дејност на Универзитетот, им се доделува 
Повелба на:

Импресивниот настап на Македонскиот 
византиски хор „Хармосини“ ѝ даде достоин-
ствен и свечен тон на целата церемонија.

Празнувањето на 60-годишниот јубилеј од 
основањето на УКИМ продолжи на 23 мај со 
одржување на свечената академија, која се одр-
жа во Македонската опера и балет во вечерните 
часови и која беше проследена од целата 
македонска јавност преку директен пренос на 
Македонската радиотелевизија.

Пригодната беседа на ректорот проф. д-р Ве-
лимир Стојковски беше посветена на 60–годиш-
ниот изминат пат на УКиМ (беседата на ректо-
рот ја објавуваме во целост). Претседателот на 
Владата на Република Македонија и покрови-
тел на прославата, Н.Е. м-р Никола Груевски, 
одржа поздравен говор, во кој ја нагласи значај-
ната историска улога на Универзитетот „Св. Ки-
рил и Методиј“ во Скопје во создавањето, разво-
јот и меѓународната афирмација на Република 
Македонија. На академијата, присутните ги поз-
драви и претседателот на Студентскиот парла-
мент на Универзитетот „Св. Кирил и Методиј“ 
во Скопје г. Самоил Малчески.

Во културно-уметничкиот дел на академија-
та учествуваа симфонискиот оркестар и хорот 
„Драган Шуплевски“ на Факултетот за музичка 
уметност кои настапија со делови од Кармина 

Бурана на Карл Орф. Во програмата, исто така, 
учествуваше и етно-групата „Синтезис“, која 
имаше соло и заеднички настап со симфониски-
от оркестар на ФМУ. 

Чествувањето на 60–годишниот јубилеј  ис-
тата вечер продолжи со големата студентска за-
бава, која се одржа на градскиот плоштад „Ма-
кедонија“, со почеток во 22,00 часот. Големата 
студентска забава беше организирана со поддр-

шка на Министерството за образование и наука 
на Република Македонија и на ресорниот мини-
стер г. Перо Стојановски. На забавата настапија 
еминентни македонски музички ѕвезди – учес-
ници во проектот Кирилицо испеана.

На 24 мај, пред споменикот на сесловенски-
те просветители браќата Кирил и Методиј“, кој 
се наоѓа во централниот универзитетски кам-
пус, во координација со Македонската право-
славна црква и Богословскиот факултет „Св. 

Климент Охридски“ се одржа традиционалниот молебен. Со по-
ложување свежо цвеќе на споменикот на нашите патрони, 
достојна чест и признание одадоа актуелната ректорска 
гарнитура, странските гости во чие име свежо цвеќе положи 
проф. Артур Метингер од Универзитетот во Виена, Австрија, де-
легацијата на студентите на УКИМ предводена од претседателот 

на Студентскиот парламент г. Самоил Малчески, како и деле-
гација на Владата на Република Македонија предводена од 
потпретседателот г. Ивица Боцевски и министерот за обра-
зование и наука г. Перо Стојановски. Исто така, својата почит со 
полагање свежо цвеќе ја одадоа и деканите и директорите на 
единиците на УКИМ.

Прославата продолжи на градскиот плоштад „Македонија“, 
каде што се одржа манифестацијата „Наука за сите“. 

М и претставува 
особена чест 
и задоволство 

што имам можност да 
бидам дел од чествува-
њето на шеесетгодишни-
от јубилеј на Универзите-
тот „Св. Кирил и Мето-
диј“. Задоволството е уш-
те поголемо зашто ста-
нува збор за институција 
која е од особен нацио-
нален интерес, институ-
ција која тесно се повр-
зува со темелите на ма-
кедонската држава, инс-
титуција без која не 
можеше да се замисли 
втемелувањето и разво-
јот на нашата земја. 

Општо познат е ста-
вот дека ниедна држава 
не може да опстане до-
колку не формира свој 
образовен систем. Отту-
ка, концептот на нацио-
налната држава е тесно 
поврзан со просветител-
скиот концепт. Воопште-
но, може да се каже де-
ка карактерот на една 
држава е тесно поврзан 
со тоа какво образова-
ние има, односно кои и 
какви знаења се усвоју-
ваат. Значењето на Уни-
верзитетот „Св. Кирил и 
Методиј“ има токму так-

ва, државотворна функци-
ја. Дека формирањето 
на македонската држава 
и овој Универзитет се во 
тесна, корелациска повр-
заност, говори и историја-
тот на самиот Универзи-
тет. 

Имено, темелите на 
овој  Универзитет се пос-
тавени уште на 2 август 
1944 година, на Првото за-
седание на АСНОМ, кога 
е укажано на проблемот 
на просветата и е побара-
но „да се проучи праша-
њето за универзитет“. Вак-
вата идеја се реализира 
на 26 јануари 1949 година 
со донесувањето на Зако-
нот за универзитет, со 
што и се формира Универ-
зитетот „Св. Кирил и 
Методиј“.

Во својот шеесетгоди-
шен развој, кадрите на 
овој Универзитет постоја-
но се присутни на јавна-
та сцена во Македонија, 
како дел од тимот кој ра-
боти на прогресот на 
државата. Без оглед на 
тоа кој систем бил на 
власт, која Влада рако-
водела со земјата, овој 
Универзитет постојано и 
активно го дава својот 
придонес кон изнаоѓање-
то најсоодветни решени-
ја за горливи проблеми, 

но и за постојан економ-
ски, техничко-технолош-
ки и општ развој. Со свои-
те 22 факултета и со 9 
научни институти, Уни-
верзитетот „Св. Кирил и 
Методиј“ во плуралниот 
простор на високото об-
разование во Македонија 
и натаму го држи прима-
тот на најголем и профил-
ски најразгранет универ-
зитет. 

Почитувани,
Честитајќи ви го голе-

миот јубилеј, Владата на 
Република Македонија и 
Министерството за обра-
зование и наука вложу-
ваат и ќе вложуваат во 
развојот на овој Универ-
зитет, но едновремено и 
ќе сметаат на интелекту-
алните способности и 
професионални вештини 
на специјалистите од 
различни области. Поса-
кувајќи ви натамошни 
успеси во образовната и 
научната дејност, сакам 
да истакнам дека до-
стрелите на овој Универ-
зитет, како и на образо-
ванието во целина, ја 
гарантираат стабилнос-
та и просперитетот на 
нашата држава во 
целост.

ООббррааќќаањњее  ннаа  ммииннииссттеерроотт  ззаа  
ооббррааззооввааннииее  ии  ннааууккаа  ннаа  РРММ,,  
гг..  ППеерроо  ССттоојјааннооввссккии

И мам особена 
чест и при-
јатно задо-

волство како ректор на 
првиот Универзитет во 
Република Македонија, 
да ве поздравам и да ви 
се обратам на овој голем 
празник - 60–годишни-
ната од основањето на 
Универзитетот „Св. Ки-
рил и Методиј“ во 
Скопје.

Одбележувајќи ја 60-
годишнината од озако-
нувањето на првиот ма-
кедонски универзитет, 
Универзитетот „Св. Ки-
рил и Методиј“ во Ско-
пје, неодминливо е со 
мислите да се наврати-
ме наназад, на развојни-
от пат на македонското 
образование, кој ни мал-
ку не беше лесен, ниту 
едноставен, преку кој се 
рефлектираше борбата 
за македонската посеб-
ност и резултираше со 
формирањето на овој 
прв македонски универ-
зитет, со сите национал-
ни обележја. Да се на-
вратиме и уште еднаш 
да им кажеме на демо-
кратска Европа и на све-

Беседа на ректорот 
на УКИМ, проф. д-р 
Велимир Стојковски, 

на свечената 
академија

тот дека Македонија е еден од темели-
те на светските и цивилизациски 
хумани вредности.

Во оваа јубилејна година, се пот-
сетуваме на патиштата кои ги изоде 
македонскиот народ во својот историс-
ки од. На фактот дека христијан-
ството во Европа за прв пат почнало 
да се шири токму од Македонија, за 
мисијата на светите апостоли Павле и 
Лука, кои престојувале во оваа земја. 
За светите браќа Кирил и Методиј, за 
свети Климент Охридски, осново-
положник на Светиклиментовиот уни-
верзитет низ којшто минале повеќе од 
3.500 ученици.  

Можеме да зборуваме и за моќната 
држава на македонскиот цар Самоил 
во која се формираше Охридската 
патријаршија, за Охридската книжев-
на школа, за делото на македонските 
зографи, за светогорскиот духовник 
Јован Кукузел, но и за интелектот на 

Гоце Делчев, Јане Сандански, за пе-
рото на Димитрија Миладинов, Куз-
ман Шапкарев, Григор Прличев, Кочо 

Рацин, Блаже Конески. 
Можеме многу да збо-

руваме, но секогаш малку 
ќе бидат зборовите и мал 
ќе биде јазикот да го собе-
ре сето она што Македони-
ја го вградила во свет-
ската историја и култура. 

Историската парабола 
сведочи дека македонски-
от народ, и покрај честите 
војувања, разорувања, 
уништувања и палења, 
затворања на училишта и 
прогони на учители, оби-
ди за однародување и аси-
милација, успеа да ги за-
чува духот и свеста за 
себепостоењето, благодаре-
ние, пред сè, на континуи-
раното пренесување на ве-
ковно создаваното искус-
тво и традиција низ фор-

мите на семејниот и на општестве-
ниот живот, низ образовната дејност 
и низ автентичното творечко изразу-
вање.

Македонија е обдарена да биде бал-
канскоевропска раскрсница. Во исто-
ријата, таа ја имала кармата да биде 
изложена на цивилизациските идеи 
на големите културни системи. Раз-
личните цивилизации што претходно 
се напластиле на ова парче македон-
ска земја создадоа посебен кодекс на 
поимањето на чесност, гостопримли-
вост, толерантност, што честопати е 
на штета на сопствениот народ. 

Токму затоа, денес Македонија е 
ставена во парадоксална ситуација, 
да живее во надеж дека некој друг 
треба на овој милениумски народ да 
му го даде она што историски и кул-

турно му припаѓа, да го вброи во 
европското семејство. 

Создавајќи ја првата словен-
ска азбука, преведувајќи ги на 
словенски јазик најпотребните 
богослужбени книги, издигнувај-
ќи го македонскиот говор на сте-
пен на прв словенски книжевен 
јазик и формирајќи силни следбе-
ници, како свети Климент Охрид-
ски, Константин Брегалнички и 
други словенски просветители, 
светите Кирил и Методиј, нашите 
патрони и сопокровители на Евро-
па, во Македонија ја запалија 
искрата на писменоста, просвета-
та и културата која пламна сè до 
Киев и Новгород.

Високообразовниот систем раз-
виван во шесте децении на наши-
от Универзитет уште повеќе го 
засили сјајот на словото на наши-
те патрони - светите браќа Кирил 
и Методиј.

Развојниот пат на Универзи-
тетот „Св Кирил и Методиј“ во 
Скопје, во изминативе 60 години, 
секогаш се темелел на негување и 
на интернационална афирмација 
на традиционалните обележја и 
вредности на македонскиот на-
род (македонскиот јазик, истори-
ја, литература и култура) и исто-
времено, на негување на култур-
ните вредности на другите етнич-
ки заедници што живеат во 
Република Македонија. Универзи-
тетот како учесник во сите проме-
ни, во својот развоен пат имал 
успеси, но и тешкотии. Но, и 
покрај тоа, тој секогаш наоѓал 
сили да ги надмине тешкотиите, 
да излезе побогат и посилен и да 
продолжи да ги надградува стек-
натите знаења и научни сознани-
ја, вградувајќи ги така во раз-

Програмата на централната прослава на 60–го-
дишнината на Универзитетот „Св. Кирил и Методиј“ 
во Скопје, како и одбележувањето на патрониот ден 
на УКИМ, започна со свечениот концерт на АКУД 
„Мирче Ацев“ од Скопје, кој во таа чест се одржа на 
21 мај о.г. во Домот на Армијата со почеток во 20,00 
часот. 

Во присуство на ректорот проф. д-р Велимир 
Стојковски, проректорите проф. д-р Елена Думова- 
Јованоска, проф. д-р Моме Спасовски, проф. д-р Пе-
це Недановски, претставници на академската заед-
ница на УКИМ, како и  гостите од европските универ-
зитети, настапија сите ансамбли на Друштвото, 
изведувајќи целовечерна програма. 

Женскиот играорен кор настапи со ората „Жен-
ско чамче“ и „Водарка“, а заедно со машкиот играо-
рен кор ги изведоа „Долна Преспа“, „Осоговка“ и 
„Жетварка“, како и сплет на игри од Источна Македо-
нија, а самостојниот настап на машкиот играорен кор 
беше со „Тешкото“. 

Академскиот хор на „Мирче Ацев“ настапи со 
„Ленка“ и „Свита“ од Трајко Прокопиев, „Балтепе“ 
на Тодор Скаловски и со композиции на Карл Хемер-
линг и Хенри Смит. 

Гостите на концертот можеа да уживаат и во 
оркестарската изведба на народниот и изворниот 
оркестар, како и во изведбата на Македонските 
псалми од страна на артистот Страшо Ангеловски.

   На 21 мај во Домот на Армијата

ОДРЖАН ЦЕЛОВЕЧЕРЕН КОНЦЕРТ НА
АКУД „МИРЧЕ АЦЕВ“

војот на македонската држава и во 
светското цивилизациско наслед-
ство. Затоа, можеме да кажеме дека 
мисијата на Универзитетот е вграде-
на и останува запишана со златни 
букви во историјата на Република 
Македонија.

Во досегашниот развој, особено 
денес, силата на Универзитетот, како 
највисока наставна, образовна, науч-
на и културна институција и средиш-
те на интелектуалниот потенцијал во 
земјата, станува уште поголема, бидеј-
ќи директно се темели на универ-
залните вредности запишани во Голе-
мата болоњска повелба на универзи-
тетите во Европа (Magna charta uni-
versitatum). Станувајќи нејзин потпис-
ник во 1990 година, нашиот Универ-
зитет ја прифати одговорноста за 
доследно почитување на заедничките 
европски принципи, да биде автоном-
на институција која на критички на-
чин ги остварува и ги пренесува науч-
ните и културните достигнувања, 
преку истражувања и едукација, со 
морална и научна независност, носи-
тел на традицијата на европскиот ху-
манизам и постојана грижа за дости-
гнување  универзално  знаење. Трен-
дот на интернационализација и гло-
бализација, како и прифаќањето на 
Болоњската повелба е уште една по-
тврда за нашата определба за квали-
тетно образование и приближување 
на науката до студентите, во функци-
ја на развојот на државата.

Денес, Универзитетот „Св. Кирил 
и Методиј“ претставува заедница на 
21 факултет, 5 научни институти и 
11 придружни членки, од кои 4 се јав-
ни научни установи. Наставно–обра-
зовниот процес го изведуваат над 
2.700 наставно–научни и соработнич-
ки кадри, а на Универзитетот студи-
раат околу 50.000 студенти. Придоне-

сот на Универзитетот „Св. Кирил и 
Методиј“ во образовниот и истражу-
вачки простор во Република Македо-
нија зазема посебно место, со над 
127.000 дипломирани студенти, над 
5.300 специјалисти и магистри и над 
2.700 доктори на науки од сите нас-
тавно–научни области. Негувајќи ги 
капиталните вредности создавани во 
својот 60–годишен развој, тој e силен 
столб на државата и клучен актер во 
развитокот на европското општество 
на знаење.

Како креатор на многубројната 
интелигенција на овие простори, Уни-
верзитетот „Св. Кирил и Методиј“ не 
само што дава белег во збиднувања-
та во нашата земја и пошироко, туку 
носи и историска одговорност во со-
здавањето нови вредносни системи 
во образованието, науката и култура-
та, како најважни елементи на духов-
ниот просперитет на нашата држа-
ва. 

Почитувани,
Реализацијата на развојот во 

шестдеценискиот пат не беше можна 
без плејадата наставно–научни работ-
ници, кои со многу работа, со многу 
ентузијазам и желба да се направи 
повеќе оставија длабоки и неизбриш-
ливи траги во наставно–научната и 
воспитно–образовната дејност на 
Универзитетот, одржувајќи ја ака-
демската слобода и автономија. За-
тоа, на крајот, дозволете ми уште ед-
наш да им изразам длабока почит на 
сите оние што дадоа свој придонес 
во развојот на Универзитетот „Св. Ки-
рил и Методиј“ во Скопје.

Нека ни е честит и вечен празникот.
Нека ни е вечен Универзитетот.
Нека ни е вечна Република Македонија.

На 24 Mај, во рамките на прославата на де-
нот на сесловенските просветители и одбеле-
жувањето на големиот празник на Универзите-
тот - 60–годишнината од основањето, на пло-
штадот „Македонија“, по третпат, традиционал-
но се одржа манифестацијата „Наука за сите“. 

Оваа манифестација ја означува определенос-
та и решеноста на Универзитетот и градот Скоп-
је да го искористат историскиот oд низ столе-
тијата, преку силната  духовна симбиоза на со-
времениот креативен труд, од една, и историс-
кото наследство, од друга страна, да учеству-
ваат во обликувањето и чувањето на македон-
скиот идентитет,  а со тоа и на идентитетот на 
градот Скопје и на Универзитетот „Св. Кирил и 
Методиј”.

Манифестацијата „Наука за сите“ нè поврзу-
ва и со плејадата преродбеници, учители, учеб-
никари, поети – знаменити симболи на препоз-
натливата македонска самобитност, со големи-
те залагања и творечки труд на исто таква пле-
јада генерации современи творци на просвета-
та, образованието, науката и културата. Со нив-
ните цивилизациски хумани заложби е овозмо-
жено и нашето современо живеење во главниот 
град. 

Факултетите - единици на УКИМ, во коорди-
нација со секторот за наука при УКИМ, изготви-
ја атрактивни презентации и интересни научни 
експерименти, кои беа отворени за јавноста и 
во кои учествуваа и посетителите на манифеста-
цијата. Со оваа манифестација, УКИМ уште ед-
наш ги потврди своите определби – науката да 
ја доближи до младите, промовирајќи се на по-
инаков начин, како врвна научна институција 
во земјата, достапна за сите.

Манифестацијата и оваа година се одржа 
под покровителство на градоначалникот на 
град Скопје, г. Коце Трајановски. 

Настанот го отвори проф. д-р Коле Василев-
ски, проректор за наука на Универзитетот, а 
присутните ги поздрави г. Коце Трајановски, 
градоначалник на градот Скопје. 

Универзитетот „Св. Кирил и Методиј“, прет-

ставуван од факултетите од областа на технич-
ките, природно–математичките, биолошко-био-
техничките и медицинските науки,  на  24 Mај 
2009 година, од 11,00 до 13,00 часот, на гра-
ѓаните на нашиот главен град им ја прикажа 
науката во една нова светлина со цел да им се 
приближи на децата и на младите луѓе и да се 
покаже дека науката се случува секаде околу 
нас, не само во академската средина. За таа 
цел, на плоштадот беа монтирани 11 тенди и 
бина. 

Големиот број посетители и набљудувачи на 
плоштадот ги забавуваше Биг-бендот на Факул-
тетот за музичка уметност под раководство на 
маестро Кире Костов.

Во рамките на програмата на 
прославата на Универзитетот „Св. Ки-
рил и Методиј“ во Скопје, тради-
ционално беше поместена и голе-
мата студентска забава, која во 

чест на јубилејот се одржа на пло-
штадот „Македонија“, на 23 мај 
о.г. со почеток во 22,00 часот, 
годинава поддржана од Министер-
ството за образование и наука на 
Република Македонија. 

Со триесетминутниот настап на 
Биг–бендот на маестро Кире Костов 
при Факултетот за музичка умет-
ност, беше отворена забавата на 
која покрај раководството на Уни-
верзитетот, придружувано од стран-
ските гости, претставниците од ака-
демската заедница и студентите на 
УКИМ, беше и многубројната пуб-

лика, дојдена да ужива во македон-
ската забавна музика. 

Во продолжение, настапија ма-
кедонските поп–ѕвезди Тамара То-
девска, Александра Пилева, Јован 
Јованов, Роберт Билбилов, Дани, 
Александар Митевски, Зоран Џор-
лев и Влатко Илиевски, испол-
нувајќи по неколку нумери, како и 
преработките на македонските евер-
грини од компилацијата „Кирилицо 
испеана“, проект на Министер-
ството за образование и наука.

Пријатните впечатоци, особе-
но на странските гости од атмосфе-
рата на градскиот плоштад, беа 
надополнети со впечатливиот огно-
мет, кој го красеше небото на не-
колку минути пред полноќ. 

На 23 мај на плоштадот „Македонија“

Голема студентска забава со 
„Кирилицо испеана“ и Биг- 
бендот на маестро Костов





 
 




